
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৪

ধম্মপদ।



সেইরূপ দুর্জ্জনের পরুষ বচন

সতত সহিষ্ণুভাবে সহেন যেজন

নরকুলে সেইজন শ্রেষ্ঠ অতিশয়

আত্মসংযমীর পদ সর্ব্বোচ্চ নিশ্চয়॥২॥

সুশিক্ষিত অশ্বতর, অশ্ব মনোহর,

সৈন্ধব ঘোটক কিম্বা প্রকাণ্ড কুঞ্জর,—

সুদান্ত শিক্ষিত হ’লে শ্রেষ্ঠ বলি জানি

আত্মসংযমীকে কিন্তু আরো শ্রেষ্ঠ মানি॥৩॥

অগম্য নির্ব্বাণ-পুরে ঘোটকাদি যান

পারে না কোনও ক্রমে করিতে প্রয়াণ

শান্ত দান্ত ব্যক্তি, যা’র সংযম সহায়,

অক্লেশে স্বচ্ছন্দে শেষে সেই দেশে যায়॥৪॥

মদমত্ত দুর্নিবার কুঞ্জর প্রধান

বদ্ধ হ’লে তৃণগ্রাস করে না গ্রহণ;

সতত ব্যথিত চিত্তে করয়ে চিন্তন

কোথায় সাধের তার দিব্য হস্তিবন॥৫॥

